
OLIMPIADA NAȚIONALĂ DE LIMBA ȘI LITERATURA RROMANI 
 

ETAPA JUDEȚEANĂ 
 

Anul şcolar 2023-2024 
 

23 MARTIE 2024 

ANUL V DE STUDIU - GIMNAZIU 
 

 

 Toate subiectele sunt obligatorii.  

 Se acordă 10 puncte din oficiu. 

 Timpul de lucru efectiv este de 3 ore. 
 

O JEKHTO SUBIJÈKTO 32 pùnkturǎ 

DEL PES O TÈKSTO 

 Sasas jekhvar, anθ-e jekh tikno gav, jekh ćorri famìlia, kaj sasas la ćhavorre sode xïva si 

anθ-i jekh sìta. 

 Anθ-e jekh děs, o dad tradinǎs jekhe ćhaves k-e lenqi màmi, te anel laqe jekh ćaro arreça. 

Sar amboldelas pes vov khere, i balval se phurdǎ o arro. Akana, so te kerel o ćhavo, gelǎs khere 

rovindos thaj phendǎs pesqe dadesqe so sas. Lesqo dad lias jekh bari kopal aj gelǎs te rodel e 

balvala. Kana arakhlǎs pes laça, kamlǎ te marel la. I balval, kana dikhlǎ so kamel te kerel o rrom, 

manglǎs les te na avel ruślo, te del laqe i kopal, aj voj, paruvimasθe, dias lesqe jekh xer, kaj delas 

love. O manuś ci patǎlǎs e balvalǎ aj manglǎs te dikhel; akor i balval phendǎ e xeresqe: 

 - Xer!a, de le rromesqe love! 

 Akor, o xer kerdǎ lesqe love. O rrom lias e xeres thaj gelǎs khere. P-o drom areselas pes 

jekhe amaleça. Kadava, kana dikhlǎs le xeres, kadǎ baro aj śukar, akhardǎs e rromes pesqe 

kheresθe. O rrom lias e xeres, gelǎs lesθe aj manglǎs les te na phenel „Xer!a, de man love!”. 

 Kana o rrom sutǎs, o amal paruvdǎs le xeres. 

 Texarinǎθe, o rrom uśtilǎs, lias le xeres aj gelǎs khere. Akhardǎs i sasti familia te dikhel so 

andǎs vov khere, aj manglǎs e xeres te del love. O xer ći dias. 

 Ruślo sar i jag, o rrom gelǎs e xereça palpale k-i balval aj phendǎs laqe palal sosθe nakhlǎs 

vov.  

 I balval dinǎ e rromesqe palpale lesqi kopal thaj jekh sinìa. Atùnć phendǎ o rrom: 

 - Sinie, buxlǎr tut! Te avel p-i sinìa but xaben! I sinìa kerdǎs sar phendǎs o rrom. 

 O rrom lias i kopal, lias la aj gelǎs pesqe amalesθe thaj phendǎs: 

 - Tu, kopal, bandǎr tut pe lesqo dumo, mar les sar i balval! 

 O amal delas ćingar: 

 - Na maj de, le i kopal pa murro dumo, phen te na maj marel man, dav tuqe palem tiro xer! 

 O rrom lias pesqo xer aj gelǎs khere, thovdǎs pes paśal i sinìa, paśal o xer aj phendǎs: 

 - Akana, ći maj avasa ćorre, i sinìa del ame’ xaben, o xer del amen love, ame te das len 

patǐv!       (I balval, kidini kaθar i Lăcătuş Marinela) 

1. Xramosaren savo si o tìtulo, o autòro thaj e personàźurǎ e dine literarone operaqe!  

           6 pùnkturǎ 

2. Arakhen e sinonìmurǎ vaś e alava: ruślo, mothovel, glàta, zàlaga, del muj. 5 pùnkturǎ 
 

3. Roden thaj xramosaren andar dino tèksto śov murśikane navnǎ/ substantìvurǎ!  

           6 pùnkturǎ 
 

4. Roden thaj xramosaren andar dino tèksto panʒ зenutne sarnavnǎ/ pronòmbrurǎ! Xramosaren k-o 

savo gin thaj зeno si von!        5 pùnkturǎ 
 

5. Roden thaj xramosaren andar dino tèksto panʒ paśnavnǎ/ adźektìvurǎ! Keren lença po jekh 

propozìcia!         5 pùnkturǎ 
 

 

6.  Roden thaj xramosaren andar dino tèksto panʒ kernavnǎ/ vèrburǎ ka-o nakhlo!  

           5 pùnkturǎ 
 
 
O DUJTO SUBIJÈKTO           58 pùnkturǎ 

 

1. Ambolden gaʒikanes o tèksto dino maj opre!     20 pùnkturǎ 
 

2. Nakhaven i kernavni/ o vèrbo „aresel” ka-o imperfèkto thaj ka-o nakhlo vaxt!  

           12 pùnkturǎ 
 

3. Nakhaven e ʒenutne sarnavnǎ/ pronòmbrurǎ „vov” thaj „tume” ka-e kèzurǎ: nominatìvo, 

akuzatìvo thaj genitìvo!        10 pùnkturǎ 
 

4. Ambolden and-i rromani ćhib!       16 pùnkturǎ 
 

a) Nu este prima dată când particip la olimpiada județeană de limba rromani. 

b) Mâine îmi voi revedea bunii mei prieteni. 

c) A venit Florin cu căruța, cu şase cai frumoşi, şi a cărat lemne pentru un vecin.  

d) Când am plecat la concurs, bunica mi-a urat succes. 


